
Transcription
rinthe de mon effrené vouloir, qu’encores que je voye ce qui est de meilleur, helas,
je suis le pire. Ne suis-je donc pas a plaindre (Comte) qui apres tant de glorieuses
victoires, tant sur mer que sur terre, par lesquelles j’ay fait retentir & honorer la
memoire de mon nom par toutes les parties, maintenant je suis lié & vaincu d’un si
desordonné appetit, que je ne m’en puis relever : dont ceste mienne vie, ou plustost
mort, est confite en tant d’angoisse & peines mortelles, que je suis le propre siege
de tous maux, & unique receptacle de toute misère. Mais quelle suffisante excuse
de mon erreur pourray-je desormais produire, qui en fin ne se manifeste inutile &
despourveuë de raison : mais dequoy feray-je bouclier de ma honte, sinon de
jeunesse qui me sert d’aiguillon pour m’induire à l’amour ? Les forces duquel j’ay
tant de fois repoussées, que maintenant vaincu, je n’ay rien de repos sinon en ta
mercy, qui durant le vivant de mon pere, as liberalement respandu ton sang en
plusieurs entreprises hautaines, pour son service, lequel depuis as bien continué en
moy, qu’en plusieurs affaires perilleux, j’ay souvent esprouvé la verité de ton
conseil, par le moyen duquel j’ay mis à fin des choses de grande

